
§ 37 naapertorlugu apeqquteqaammut nr.135-2024 Tasiilami eqqaanilu aamma 
lttoqqortoormiini nannuttasseeqqinnissamut Naalakkersuisut pilersaaruteqar­
nersut tunngasumut akissuteqaat 

lnatsisartut suleriaasissaanni § 37-mi imm. 1 naapertorlugu apeqqutinik 
Naalakkersuisunut nassiussaqarsimavutit, Tasiilami eqqaanilu aamma lttoqqortoormiini 
nannuttasseeqqinnissamut Naalakkersuisut pilersaaruteqarnersut tunngasunik. 
Apeqqutitit uanga suliassaqarfigisannut akisassanngortinneqarsimapput. 

Apeqqut 1) Tasiilami eqqaanilu nannuttasseeqqinnissamut Naa/akkersuisut 
pilersaaruteqarpat? 

Akissuteqaat) 
Aalisarnermut Piniarnermullu Naalakkersuisoqarfik Tasiilami nannuttassat immikkut 15-
nik ilaneqarnissaat pillugu qinnuteqaammik Tasiilami aalisartut piniartullu peqatigiiffianniit 
Siammasissukkunniit ulloq juunip 3-anni 2024 tigusaqarpoq. 

Tasiilami nannuttassat ilaneqarnissaat pillugu qinnuteqaat Naalakkersuisoqarfimmiit 
itigartinneqarpoq. Naalakkersuisut ulloq novembarip 29-anni 2023 nannuttassat 2024-
mut atuuttussat pillugit aalajangiinerat innersuussutigineqarpoq. Tasiilami 2024-mut 
nannuttassat 25-iunissaat tassani aalajangerneqarpoq, pisassallu tamakkerneqareerlutik. 

Naalakkersuisut Tasiilami eqqaanilu nannutasseeqqinnissamut pilersaaruteqanngillat. 

Apeqqut 2) lttoqqortoormiuni nannuttasseeqqinnissamut Naa/akkersuisut 
pilersaaruteqarpat? 

Akissuteqaat) 
Aalisarnermut Piniarnermullu Naalakkersuisoqarfik lttoqqortoormiini nannuttassat 
immikkut ilaneqarnissaat pillugu qinnuteqaammik lttoqqortoormiini piniartut 
peqatigiiffianniit ulloq apriilip 17-anni 2024 tigusaqarpoq. 

lttoqqortoormiini nannuttassat ilaneqarnissaat pillugu qinnuteqaat 
Naalakkersuisoqarfimmiit itigartinneqarpoq. Naalakkersuisut ulloq novembarip 29-anni 
2023 nannuttassat 2024-mut atuuttussat pillugit aalajangiinerat innersuussutigineqarpoq. 
lttoqqortoormiini 2024-mut nannuttassat 35-iunissaat tassani aalajangerneqarpoq, 
pisassallu tamakkerneqareerlutik. 
Naalakkersuisut lttoqqortoormiini nannuttasseeqqinnissamut pilersaaruteqanngillat. 

